
o tatou toenga whenua—Kia kaha, kia toa,
kia maia. “ Kui ! kui! whitiwhitiora!”

HE POROPOROAKI.

Ko te poroporoaki tenei a Tianara Puutu
te upoko o “ Te Ope Whakaora ” ki Ahiter-
eiria, i tona hokinga ki Ingarangi :— “ Hei
Konei ra e Ahitereiria ! He nui tomauaaki
i au, a tenei kua riro atu i a koe toku nga-
kau whakawhetai, a mate noa ahau. I aro-
haina e ahau to iwi, a i rapu ahau i te painga
mo ratou, ara i te painga mo nga mea o
tamariki e noho mokemoke ana, e noho ana
hoki i roto i te pouritanga. I taku mahinga
i tenei, e hari a- o toku ngakau, mo te mea,
kahore au i whakararuraru i nga main a
etahi atu, e mahi nei i runga i te ra oha
kite Atua, kite tangata. Mehemea i oti i
au tetahi mea, me hoatu te honore ki toku
Ariki. Hei konei ra e Ahitereiria ! Kei to

( aroaro tetahi wa nui, e ahei ai koe kite
hanga i tetahi pakitara mo te mana o Inga-
rangi, a mehemea ka whakaturia ki runga
ki nga tikanga tuturu ote pono me te tika,
ko koe hei kainga mo tetahi iwi aroha,
koha-kore, koa. He iwi hei whakahari
ite ngakau o te Matua Nui, a he tauira
hoki ki te ao katoa.”

"HAERE MAI."

Kauwhau I.
Te 14 o nga upoko o Ruka, tetahi wahi’o

te 17 o nga rarangi, “ Haere mai.” E nga
hoa, ehara enei kupu, i te kupn tangi hou
ki roto ki o tatou taringa. I a tatou ano e
kai-u ana, i a tatou ano e ako ana kite tu,
a i a tatou ano e tu hurorirori ana, ka to-
toro mai nga ringa o tatoukoka, ka karanga
mai hoki ki a tatou, “ Haere mai.” Ka
hikoi te waewae, katahi ka hinga, otira i te
mea kaore ano kia tau noa kite whenua kei
roto tatou i nga ringa o tatou koka. Haere
te tangata tauhou ki tetahi kainga ke ;
kaore he reo pohiri i a ia, heoi ano ko te
titiro makutu tonu mai o tangata whenua ;

e! akua nei te tau mai ai te wkakama.
Tena koa kia rongo kite reo pohiri, “ haere
mai! haere mai!” ; ka ngaro te whakama,
ka hari to ngakau, ka mahorahora te noho ;

ka reka te kai; ka au te moe. Waihoki
whanau ana mai tatou pohiritia ana e te
Atua, ki tana hakari o te oranga, ki tona

rangatiratanga o te rangi. Kaore i a nei
tatou iriria hei tamariki ma te Atua, hei
kai noho i te rangatiratanga o te rangi ?

Tena pea kei te puhoi tonu o tatou taringa
ki tana karanga. He reo kaha tona reo,kahore ano kia tamate noa ahakoa kua
pakeke nei tatou kei te tauhou tonu pea ki
te Atua. “ Haere mai, kua rite hoki nga
mea katoa.” He aha te whakaroa ? Anei
rate pohiri e marama ana, heoi ano kei te
toe atu ko te haere anake.

Ko ta tatou rarangi he mea tang o mai i
te kupu whakarite a Te Karaiti mo tetahi
tangata i taka i te hapa nui. E mohio ana
tatou katoa ki taua kupu whakarite. I te
ritenga o nga mea katoa mo te hakari, ka
tonoa e taua tangata tana pononga kite
whakaatu kite hunga i karangatia kia haere
mai kite hapa. Otira i whakahawea taua
hunga kite tono a taua tangata, i puta a
ratou kupu whakakahore, kupu whakata-
runa. E kore e taea e au inaianei te ata
wh:ikaatu kia tatou i te ahua o nga whaka-
hoki a aua tangata, he mea noku kei tino
roa rawa to tatou karakia, engari to mqa
pai atu ma koutou ano e ata titiro i roto i a
koutou Paipera, to tikanga, te heenga ranei
o nga whakahoki a enei tangata i te pohiri
aroha ki a ratou, no te mea he iwi whai-
whakaaro te Maori kite titiro i te he i te
tika ranei. •,

I mea te tangata tuatahi, “ Kua hokona
e ahau he maara, me haere ahau kia kite.’’
Ata tirohia enei kupu e tatou. He tangata
mahi paamu tenei, he tangata ahuwheuua.
He mea ahuareka kite Atua tekaha kite
mahi, tena ko te tangata mangere e kinongia
ana. “Kite kore tetahi e pai kite mahi,
kei kai ia.” Otira he aha ia te haere ai ki
te hakari mo nga haora ruarua nei, ka mutu
rate hakari ka haere ki a kite i tona
whenua. Kaore hoki ra he waewae o te
whenua, penei me nga whenua o te Maori, e
ahei ai te oma. He aha ia i tatari rawa ai
hei te haora tonu e tu ai te hapa ka mea ai
kite haere kia kite i tona whenua ? Tetahi
he po pea te takiwa i tu ai te hapa, e kore e
marama tona matakitaki i tona maara. Tena
pea hei nga hui noa iho nei, rika ai tona
ngakau kite haere. Ehara ! he hangarau
na tenei tangata.

Tena ta to tangata tuarua. “ E rim a
takirua nga okiha kua hokona e ahau, ka
haere ahu kite whakamatau.’’ He tangata
whakatipu kararehe tmei. He whaka-
tipu karahere tetahi mahi rangatira at’u.i te
ao nei. Etahi tino tangata a te Atua he

HE KUPU WHAKAMARAMA.


